
Noel Muscat ofm

Ir-regjun madwar Betlehem hu mimli tifkiriet li jmorru lura ghall-ewwel sekli tal-era
Kristjana. L-aktar tifkiriet importanti gew konservati fil-prezenza ta’ gholja fortizza-palazz
tas-sultan Erodi I-Kbir, imsejha appuntu Herodion, u f'dik ta’ diversi monasteri fid-Dezert
tal-Lhudija li jifred lil Betlehem mill-Bahar il-Mejjet. Sa mill-qedem id-dezert kien post

ipprivileggjat fejn ixxetlet

u kibret il-hajja eremitika u
monastika. Sal-lum il-gurnata
r-regjun madwar Betlehem
ghadu mimli monasteri
importanti, li huma l-espressjoni
tax-xewqa tal-bniedem li jfittex
lil Alla fis-solitudni u I-hemda.
Hafna minn dawn il-monasteri
twaqqfu fis-sekli 4 u 5, jigifieri
fi Zmien il-Bizantini. Hawnhekk
insemmu zewg monasteri
importanti fir-regjun ta’
Betlehem, u mbaghad nghaddu
biex nitkellmu aktar fit-tul dwar
il-fortizza ta’ Herodion.

San Teodosju u Mar Saba

II-Monasteru ta’ San Teodosju,
maghruf mill-Gharab tal-post
bhala Dejr Ibn Ubeidiyeh, gie
mwagqqaf fis-sena 476 minn San
Teodosju tal-Kappadocja, fuq
ghar fejn, skont it-tradizzjoni, il-
Magi wagqfu biex jistriehu huma
u sejrin lura lejn pajjizhom,
wara li kienu gew imwissija
mill-anglu biex ma jmorrux lura
ghand Erodi. Teodosju miet
fis-sena 520 u ndifen fil-Ghar
tal-Magi, li fuqu nbniet il-knisja
tal-monasteru. Wara li din
ingerdet mill-Persjani fis-sena
614 u giet abbandunata ghal
hafna sekli, il-monasteru rega’
nbena fl-1898 u fih joqoghdu
rhieb Griegi Ortodossi.

II-Monasteru ta’ Mar Saba gie
mwaqqaf minn San Saba tal-
Kappado¢ja, dixxiplu ta’ San
Ewtimju (+ 474). Saba gabar
madwaru numru ta’ anakoreti
(eremiti) li kienu jghixu fid-
Dezert tal-Lhudija. Hu mar
joqghod fl-gherien li jaghtu
ghal fuq Wadi Nar, jew il-Wied
tal-Kedron, xi 15-il kilometru

boghod minn Betlehem, nofs
triq bejn Gerusalemm u 1-Bahar
il-Mejjet. Fis-sena 491 Salustius,
Patrijarka ta’ Gerusalemm,
obbliga lil Saba biex jaccetta

li jkun ordnat u jsir Abbati
tar-rhieb tad-dezert. Saba ghex
f'dan il-monasteru sa ma miet
fis-sena 532. Meta I-Persjani
invadew il-monasteru fis-

sena 614 huma qatlu l-monaci
kollha. Il-monasteru, izda,
kompla jizviluppa imma ta’ spiss
kien jigi attakkat mit-tribujiet
Gharab wara l-invazjoni
Musulmana tal-Art Imqaddsa.
Din hi r-raguni ghaliex inbena
forma ta’ fortizza bit-torrijiet,
kif ghadu jidher sal-lum. Wara
t-tmiem tar-Renju Krucjat
il-monasteru gie abbandunat
sakemm gie rrestawrat fl-1840
mir-Russja u moghti lir-rhieb
Griegi Ortodossi.

II-monasteru hu mhares mit-
Torri tan-Nisa, li hu post ta’
osservazzjoni. Jissejjah hekk
ghax in-nisa jistghu jaraw
il-monasteru biss minn dan
il-post u ma jistghux jidhlu fih.
I1-bieb princ¢ipali hu protett mit-
Torri ta’ Ewdocja u 1-Oratorju
ddedikat lil San Xmun I-Istilita.
Mill-bieb ewlieni wiehed

jinzel fil-bitha principali tal-
monasteru, fejn isib kappella
¢kejkna tonda mibnija fuq
il-Qabar ta’ San Saba. Fl-istess
bitha hemm il-Kappella ta’ San
Nikola, mhaffra fil-blat, li fiha
hemm ir-relikwi ta’ 40 monaci li
mietu mmassakrati bhala martri
matul l-invazjoni tal-Persjani. Il-
knisja principali tal-monasteru
hi binja antika hafna. Fiha
Ikonostasis mill-isbah u thares
fiha r-relikwi ta’ San Saba, li
regghu ttiehdu lura f'dan il-post

bordni tal-Papa Pawlu VI
f1-1965, wara li kienu ttiehdu
I-Italja fi Zzmien il-Krugjati.
Hemm ukoll ir-relikwi ta’
San Gwann Damaxxenu
(676-749), li ghex fil-
monasteru. Terrazzin barra
mill-knisja jaghtik dehra
panoramika tal-Wied ta’
Kedron. Minn hemm fuq
ghandek veduta mill-isbah
tal-fortifikazzjonijiet tal-

monasteru Kit ukoll tad-
diversi gherien imhaftrin
fl-irdumijiet tal-Wadi Nar
fid-dezert u li kienu jservu
bhala celel tal-eremiti u
rhieb.

I1-Fortizza ta’ Herodion

Xi 15-il kilometru lejn in-
nofsinhar ta’ Gerusalemm
u qrib ta’ Betlehem hemm

il-Fortizza tal-Herodion, li
tidher bhala gholja forma
ta’ lembut magqlub, li tasal
ghal 758 metru. Dan is-sit
kien wiehed mill-fortizzi-
palazzi li Erodi 1-Kbir bena
fid-Dezert tal-Lhudija, u

li kien jinkludu Masada,
Alexandreion, u Machaerus
(Makeronte) fuq in-naha
l-ohra tal-Bahar il-Mejjet,
fil-Gordanja.

Dehra tal-Fortizza




Skont l-istoriku Josephus
Flavius 1-Herodion inbena
biex ifakkar ir-rebha ta’ Erodi
fuq 1-Asmonej u I-Parti fis-
sena 40 Qk. Hawnhekk Erodi
bena mawsolew ghalih u
Josephus jiddeskrivi I-funeral
solenni ta’ Erodi li ndifen
fil-parti ta’ isfel tal-fortizza li
g¢ib ismu. Il-fortizza nqerdet
mir-Rumani fis-sena 71

WK, wara li kienet serviet
bhala post ta’ kenn ghar-
ribelli fl-ewwel rewwixta

tal-Lhud. L-ewwel skavi
tal-Herodion saru mill-
arkeologu Frangiskan Patri
Virgilio Corno fis-snin 1962-
1967. Mill-1972 saru skavi
ohrajn fil-belt li hemm taht
il-fortizza.

Il-fortizza ta’ Herodion
ghandha forma tonda u fiha
erba’ torrijiet. Il-fortizza
kienet serviet ukoll bhala
kenn waqt ir-rewwixta ta’
Bar Kokhba fis-snin 132-
135 wk. Wara li r-Rumani

gerduha r-rovini saru
abitazzjonijiet ghal monaci
fl-epoka Bizantina. Mal-
wasla tal-Gharab il-fortizza
giet mill-gdid abbandunata.
Il-fortizza, mibnija fuq din
l-gholja, hi mimlija passaggi
sigrieti u mini li Erodi kien
haffer, u li tkomplew jithaffru
mir-ribelli ta’ zmien Bar
Kokhba. Diversi minn dawn
il-passaggi jwassluk ghal
¢isterni enormi biex fihom
jigi mahzun I-ilma tax-xita.




Il-belt li testendi ruhha

taht il-fortizza, maghrufa
bhala Herodion ta’ isfel, hi
kkaratterizzata mill-fdalijiet
ta’ pixxina enormi u palazz
mill-isbah, kif ukoll fiha triq
irjali u trijonfali li nbniet
biex twassal ghall-mawsolew
ta’ Erodi. L-arkeologu
Israeljan Ehud Netzer, li miet
wagqt li kien gieghed jiskava
fl-Erodion fil-25 ta’ Ottubru
2010, iddikjara li hu kien sab
il-qabar ta’ Erodi fil-fdalijiet
ta’ sarkofagu vojt li hu skopra
f'dan is-sit fis-sena 2007.

Ix-xhieda ta’
Josephus Flavius

Fl-opra tieghu II-Gwerer
tal-Lhud, l-istoriku Josephus
Flavius jitkellem dwar
il-Fortizza tal-Herodion

-

fil-kapitlu 13, paragrafu 8:
“Herodion inbniet fuq il-post
li fih Erodi kien iggieled
battalja importanti, fis-sena
40 (q.K.) meta hu kien
qieghed jirtira lejn Edom
mid-Dezert tal-Lhudija.
Erodi u l-familja tieghu
kienu qeghdin jaharbu mill-
Parti (mill-Persja) u l-alleat
Asmonew taghhom, Mattew
Antigonus. Il-battalja sehhet
qrib Tekoa, ftit distanza
mill-Herodion. Din ir-rebha
immarkat svolta ghal Erodi:
ir-Rumani apprezzaw il-
kapacitajiet tieghu u l-lealta
tieghu lejhom, kif ukoll
l-ghajnuna li missieru kien
ta lil Gulju Cesari matul
l-assedju ta’ Lixandra (47
q.K.). Ottavjanu (Awgustu)
lagghu f'Ruma u tah gieh
kbir, wara li I-Parti kienu

rtiraw lejn il-Persja f'dik
is-sena (40 q.K.). Marku
Antonju talab lis-Senat biex
jiddikjarah Sultan tal-Lhud.
Fil-post li fih Erodi kien
sawwat u qatel numru kbir
minnhom (Parti), wara

hu bena kastell, btifkira
tal-ghemejjel kbar ta’ hila

li wettaq hemmbhekk. Hu
zejjen il-kastell bpalazzi
mill-aktar ghonja, u bena
fortifikazzjonijiet qawwija,
u semma I-fortizza bismu
stess, Herodium.”

Rigward il-funeral solenni

ta’ Erodi, Josephus Flavius
igib dan ir-rakkont fil-kapitlu
33 tal-Gwerer tal-Lhud, par.
9: “Wara dan huma hejjew
ruhhom ghall-funeral tas-
sultan. Arkelaws ma halla
barra xejn mis-sbuhija
ghall-okkazjoni, imma




hareg I-ornamenti kollha rjali
biex izid il-pompa ta’ dak li
kien miet. Intuza tebut kollu
tad-deheb, li kien imdawwar
minn hagar prezzjuz. Gewwa
kien fih sodda tal-porpra vjola,
li fiha kien hemm il-gisem
mejjet imgezwer fil-porpra
vjola; kellu dijadema fuq rasu u
fugha mbaghad kuruna tad-
deheb, u xettru f’idu I-leminija.
Magenb it-tebut kienu jinsabu
wlied Erodi, u l-kotra tal-qraba
tieghu. Imbaghad kien hemm
il-gwardja tieghu, ir-regiment
tat-Tragji, il-Germanizi u 1-Galli,
bhallikieku kienu kollha sejrin
ghall-gwerra. Quddiem nett
imxiet l-armata kollha, wara
l-kaptani u l-uffi¢jali bmod
regolari. Warajhom imxew
hames mitt qaddejja u rgiel
liberi, li kienu jgorru f’idejhom
twejjah. I1-gisem ingarr ghal
distanza kbira lejn 1-Herodium,
fejn is-sultan kien ta ordni li
kellu jindifen. Dan kollu hu
bizzejjed biex nikkonkludu
I-hajja ta’ Erodi”

Zjarallill-Fortizza
tal-Herodion

Id-dahla tal-Fortizza tal-
Herodion tinsab fuq ix-xaqliba
tal-grigal tal-gholja. Wiehed
kien jitla’ 1-gholja minn sensiela
ta’ turgien minn barra, u
mbaghad kien jghaddi taht
il-hitan f’kurridur bl-arkati.
It-tarag kien jikkonsisti f 'mitejn
ghatba tar-rham, li llum
m'ghadhomx jezistu. Josephus
(Gwerer tal-Lhud, 1, 21:10) jghid
li Erodi “bena dahla fit-telgha
tal-fortizza li kienet tikkonsisti
f’mitejn targa tar-rham mill-
aktar bajdani, ghax 1-gholja
nnifisha kienet tintrefa’ mhux

hazin mir-regjun ta’ madwarha.”
It-tarag kien jibda mill-belt
inferjuri, u kien jintemm wara
d-dahliet fil-hitan interni tal-
Fortizza, fil-bitha li hemm fi¢c-
¢entru taghha.

II-pjanta tal-Fortizza hi wahda
tonda. Hi mibnija kollha

kemm hi minn gebel mingur, u
ghandha disinn uniku. Fil-fatt,
kif ghidna, il-binja hi tonda, u
fiha erba’ torrijiet tondi fuq kull
direzzjoni tal-kumpass. Tlieta
minn dawn it-torrijiet johorgu
barra mill-hitan ta’ barra li
jdawwar il-Fortizza, u huma
magqsumin fi kmamar u diversi
livelli. Il-hajt doblu ghandu
djametru ta’ 63 metru u hu 35
metru fond fil-bitha ¢entrali. Fil-
fatt il-hitan kienu nbnew gholjin
hafna fuq il-quccata tal-gholja

u mbaghad fuq barra nxtehtet
quddiemhom kwantita kbira

ta’ hamrija u gebel, li taghti
l-impressjoni li 1-gholja ghandha
forma ta’ lembut maqlub, gisha
vulkan. II-bitha interna tidher
qisha krejter ta’ dan il-vulkan
bis-swar u t-torrijiet li jduru
maghha dawramejt.

Josephus kiteb (Gwerer tal-Lhud,
7, 6:1): “Erodi bena hajt madwar
il-quécata tal-gholja, u bena
torrijiet fuq kull tarf li kienu
gholjin mija u sittin kubiti.
Fnofs 1-gholja hu bena 1-palazz,
bmod mill-aktar maestuz, li fih
diversi binjiet kbar u mill-isbah?”

Malli wiehed jasal fuq il-quécata
tal-gholja jilmah dehra stupenda
fid-dahla tal-Fortizza. Fuq ix-
xellug hemm it-torri tal-lvant,

u tahtu fi¢c-¢entru jara I-bitha
kbira tal-Fortizza. Faccata tieghu
hemm it-torri tan-nofsinhar
flimkien mal-hitan, filwaqt li

t-torri tal-punent jidher fuq
il-lemin.

Id-dehra stupenda mill-gholja
tghin biex wiehed jifrex il-harsa
tieghu lejn il-Wied tal-Bahar
il-Mejjet u d-Dezert tal-Lhudija.
Ftit boghod mill-gholja wiehed
jilmah ir-rahal ta’ Tekoa, li kien
il-post tat-twelid tal-Profeta
Ghamos. Tidher ukoll il-belt ta’
Betlehem ftit kilometri boghod,
u fi granet cari tidher tajjeb
ukoll 1-Gholja taz-Zebbug u
Gerusalemm.

Mix-xifer tal-hitan li fughom
wiehed jitla’ hemm, lejn il-
lemin, rampa li tnizzlek fil-bitha
¢entrali tal-Fortizza, imhaffra
fil-qiegh tal-krejter. Meta Erodi
bena I-Fortizza, fuq ix-xaqliba
tal-1bic tal-bitha kien hemm
sala li kienet tintuza bhala sala
tal-pranzijiet u I-festi. Meta
1-Fortizza mbaghad ittiehdet
miz-Zeloti matul I-ewwel
rewwixta tal-Lhud (66-70 w.K.)
din is-sala nbidlet f’Sinagoga.
Is-sala sinagogali hi maghmula
minn kamra mdaqgsa, li
ghandha bankijiet tal-gebel fuq
tliet nahat u kolonni li kienu
jwieznu s-saqaf.

1z-Zeloti kienu ziedu wkoll
banju ritwali (Mikveh) fil-
bitha bhala parti mir-rit ta’
purifikazzjoni qabel ma wiehed
jidhol fis-Sinagoga. Ghadu
jidher dan il-banju ritwali b'mod
¢ar u bit-tarag li kien inizzel lil
dak li jkun fil-pixxina.

Fuq ix-xaqliba tal-majjistral
tal-bitha hemm il-fdalijiet ta’
banjijiet Rumani (Terme). II-
kumpless fih diversi kmamar,
fosthom banju shun li kien
hemm f’kamra tonda b’koppla
interessanti li hi fost l-eqdem li

nstabu fl-Art Imqaddsa. Hemm
ukoll il-fdalijiet tal-banju kiesah
u l-kamra tad-dahla tal-banjijiet.

Fil-bitha, qrib it-torri tal-lvant,
hemm tarag li jinzel fic-¢isterni
Erodjani tal-1 seklu u fil-mini
li haffru z-Zeloti ta’ zmien

Bar Kokhba fit-2 seklu. Dawn
jinsabu barra mill-hitan taht ix-
xagliba tal-grigal tal-gholja.

Erodi bena dahliet sigrieti mill-
gholja ghal dawn i¢-¢isterni

li jinsabu fuq ix-xagliba tal-
grigral. Josephus Flavius hekk
jiddeskrivi I-hazna tal-ilma tal-
Herodion fil-Gwerer tal-Lhud,
7, kap. 6, par. 1: “Erodi wkoll
haffer bosta gwiebi biex jilgghu
fihom l-ilma tax-xita, sabiex
ikun hemm kwantita ta’ ilma
ghal kull htiega” Dan il-metodu
tal-hazna tal-ilma kien komuni
fil-fortizzi Erodjani kollha li
rajna, u kienet bicca xoghol ta’
inginerija mill-aktar sofistikata
li kienet tiggarantixxi hazna
kostanti ta’ ilma wagqt assedju
wkoll f'dawn iz-zoni tad-dezert
fejn ix-xita hi rari hafna.

Id-diversi mini li huma mhaftrin
fil-qalba tal-gholja kienu thaffru
mir-ribelli Sikari u Zeloti ta
zmien it-tieni rewwixta tal-
Lhud, dik ta’ Bar Kokhba (132-
135 w.K.). Huma haffru sensiela
ta’ mini u turgien li kienu wkoll
iwasslu ghall-hazniet tal-ilma

li kien bena Erodi, biex fihom
huma kienu jistghu jinhbew
filwaqt li jkollhom provizjon tal-
ilma dejjem frisk ghall-htigijiet
taghhom.

Wiehed jerga’ johrog fuq il-
gholja minn bieb ta’ wahda
mic-cisterni. Meta jerga’ jibda
niezel lejn ix-xagliba tal-punent
jintebah li mal-genb tat-trejqa



hemm gzuz ta’ gebel tond
li kienu certament jintuzaw
bhala balal. Ma nafux

jekk dawn il-gebliet kinux
tqieghdu hawnhekk mid-
difensuri tal-Fortizza biex
jattakkaw lir-Rumani.

II-belt inferjuri
ta’ Herodion

I1-belt inferjuri tinsab taht
il-Fortizza tal-Herodion

fuq ix-xaqliba tal-majjistral.
Il-belt inferjuri kienet il-post
fejn kien hemm l-uffic¢ji ta’
din il-kapitali distrettwali,
kif ukoll diversi strutturi ta’
palazzi u kmamar irjali ghall-
vizitaturi u l-mistednin irjali
ta’ Erodi. Il-belt kienet ukoll
tinkludi gnien Ruman u
sahansitra ghadira kbira tal-
ilma li ghadha tidher bmod
¢ar minn fuq l-gholja. Il-belt
kienet testendi ruhha aktar 'l
hemm mit-triqg moderna, u

bil-pixxina kbira centrali=s

kellha wkoll kumpless iehor
ta’ banjijiet pubblici u bini
importanti iehor.

Iz-zona centrali tal-belt
kienet 1-ghadira enormi

li kienet imdawra minn
kolonni fuq l-erba’ nahat, li
hafna minnhom ghadhom
jidhru. Din iz-zona kienet
tinsab f’nofs gnien kbir
Ruman li kellu sigar
imhawlin. L-ghadira (70
metru twila, 40 metru
wiesgha u 4 metri fonda)
kienet isservi wkoll bhala
hazna enormi ta’ ilma.
Kienet tircievi l-ilmijiet
taghha mill-ghejun ta’ Artas
qrib Betlehem, permezz ta
akwedott. F'nofs 1-ghadira
ghadu jidher il-fdal t&’

binja li kellha xi kolonni
madwarha.

Fuq in-nofsinhar tal-
ghadira kien hemm binja
monumentali (130 metru

b’55 metru) li fiha kienet
tinkludi I-palazz inferjuri u
l-ufficcji rjali. Kien f'din iz-
zona li l-arkeologi ppruvaw
ifittxu l-qabar tas-Sultan
Erodi.

Fit-tfittxija tal-qabar
monumentali l-arkeologi
mill-ewwel eskludew il-
quccata tal-gholja, ghax
dak kien ifisser li 1-Fortizza
kienet issir impura skont
il-ligi Lhudija li I-ebda dfin
ma seta’ jsir fZona abitata.
Fuq il-bazi ta’ dak li jghid
Josephus Flavius dwar
il-funeral rjali, I-arkeologi
kkoncentraw it-tfittxija
taghhom fil-belt inferjuri.
Imma kien ta’ xejn ghax
ma nstabu l-ebda fdalijiet
ta’ ogbra hemmbhekk.
Ghaldagstant l-arkeologi
bdew ihaffru mal-genb tal-
gholja.

L-ART IMQADDSA % OTTUBRU - DICEMBRU 2012 % 13



tal-Fortizza sabu tarag li kien
jghaqqad il-belt inferjuri mad-
dahla principali tal-Fortizza.
L-arkeologi bdew ifittxu ghall-
qabar ta’ Erodi matul dan
it-tarag.

Fis-sena 2007 huma skoprew
binja monumentali. Skont is-
sejbiet taghhom ikkonkludew

li dan kien il-qabar tas-Sultan
Erodi, li kien gie mfarrak miz-
Zeloti li kienu joboghdu lil
Erodi minhabba I-hbiberija li
kien wera lejn ir-Rumani. Imma,
meta gew biex ifittxu I-gisem ta’
Erodi, indunaw li dan kien gie

midfun f’kamra ohra uli din
il-binja allura kienet biss parti
mill-kumpless funerarju mibni
minn Erodi.

Fis-sena 2008 huma kixfu parti
mix-xaqliba tal-punent tat-tarag
u skavaw hemmbhekk. Skont
il-kalkoli ta’ Ehud Netzer dan
kien parti mill-kamra funerarja
li fiha kien gie midfun Erodi.
Ghalkemm din l-ahbar griet
mad-dinja kollha, fil-fatt ma
nstab xejn aktar. Sadanittant
Netzer lahaq miet tragikament
proprju f'dan is-sit arkeologiku,
u t-tiftix ghadu ghaddej sal-lum.




